
   Тӳпе таран

Ӳсет вăрман.

Вăрман-и — кайăк пулмасан?

Ту пек капмар

Кил-çурт — кил мар,

Кĕмешкĕн алăк касмасан.



Эс хăв — эс мар,

Санра кăвар

Çунмасть пулсассăн ялкăшса.

Кун-çул ăнмасть,

Кун-çул ăнмасть,

Ларсассăн эс пуçна усса.



Вутпа шывран

Чĕп-чĕр тухсан

Таса та чăркăш шăпупа —

Май пур таран

Ăш кăмăлтан

Çынра вут чĕрт хăв çуттупа.



Вара тăван тавралăхра

Вăрман та пулĕ юрăра,

Уй-хир — уй пек,

Кил-çурт — кил пек,

Эс хăв та паттăр улăп пек.

  